
Nabožne wusyłanja w serbskim rozhłosu
Ewangelske nabožne wusyłanje w Serbskim rozhłosu MDR ma tutu njedźelu, 
4. oktobra, fararka Jadwiga Malinkowa ze Slepoho. Wotkaz na nabožne wu-
syłanje w mediatece MDR je pod www.posol.de podaty, zdobom chowa so za 
QR-codom.

Ministrantska kopańca
KKoparski turněr ministrantow ze serbskich wosadow, kotrychž bu horcoty dla w lěću 
wotprajeny, narunaja sobotu, 17. oktobra, w Pěskecach. Započatk je w 9.00 hodź. z 
Božej mšu we wjesnej kapałce. Ministranća měli so w swojich wosadach hač do pjatka, 
9. oktobra, přizjewić.

Beneficny koncert
Lětuša chórowa akademija Budyskeho Rotaryjoweho kluba pod nawodom Friedeman-
na Böhme změje swój benefi cny koncert njedźelu, 11. oktobra, w 17.00 hodź. w Budy-
skej Michałskej cyrkwi. Wunoški wěnuja na dobro swětoweho programa Rotaryjoweho 
kluba k wutupjenju spinalneje mortwicy (Kinderlähmung). Zastup je darmotny, wo dary 
proša.

Sakski krajny młodźinski chór w Kulowje a Chrósćicach
Sakski krajny młodźinski chór pod nawodom z Kulowa pochadźaceho Serba Lukaša 
Čórlicha, budźe po wjace hač sydom lětach znowa z hosćom we Łužicy. Koncert w Ku-
lowskej cyrkwi wuhotuje chór njedźelu, 17. oktobra, w 17.00 hodź. Zastup je darmotny, 
wo dary proša. Nazajtra njedźelu. 18. oktobra, w 9.00 hodź. wobrubi spěwne ćěleso 
Božu mšu w Chróšćanskej cyrkwi.

Wustajeńca: „Zbrašenosć. Žana hranica!“
Pod titulom „Zbrašenosć. Žana hranica! – Tysac lět nazhonjenjow – wot Hermanna 
chromeho hač do dźensnišeho“ přeprošuje wustajeńca do klóštra Marijineje hwězdy 
w Pančicach-Kukowje, so z tutej temu zaběrać. Wotewru ju wutoru, 20. oktobra, w 
19.00 hodź. na Čerwjenej žurli klóštra. Wustajeńca wostanje w rumnosći mjez klóšters-
kim dworom a parkowanišćom hač do njedźele, 3. nowembra, přistupna a wšědnje wot 
16.00 do 19.00 hodź. kaž tež po telefoniskim přizjewjenju wotewrjena.

Prěnjowoprawjenske dźěći přeprošene
Wšitke dźěći, kotrež so na prěnje swjate woprawjenje přihotuja, su na zhromadny dźeń do 
Njebjelčic přeprošene. Tón budźe srjedu, 18. nowembra, wot 9.00 do 15.00 hodź. 
Započatk je z Božej mšu w cyrkwi, na kotruž su tež starši wutrobnje přeprošeni. 
Zajimcy njech so hač do wutory, 27. oktobra, pod www.posol.de přizjewja.
Swójski přinošk na wobdźělnika wučinja sydom eurow.

Dźěći wobrubja konwentne kemše
Chowancy Budyskeje Tachantskeje spěwneje šule wobrubja tutu njedźelu, 4. oktobra, 
w 9.00 hodź. konwentnu Božu mšu w klóštrje Marijinej hwězdźe w Pančicach-Kukowje. 
Tachantska spěwna šula je hudźbny poskitk za dźěći a młodostnych, při kotrymž zeznaja 
cyrkwinsku hudźbu a nawuknu nimo hudźbneje teorije tak spěwać, zo móža Bože mšě 
wobrubjeć. Wjace informacijow pod www.posol.de 

Za kulisy Carity w Kamjencu pohladać
Hornjołužiski zwjazk Carity z.t. přeprošuje pod hesłom „Caritas zwjazuje generacije“ na 
dźeń wotewrjenych duri sobotu, 10. oktobra, wot 14.00 do 18.00 hodź. na Zapadnu dró-
hu 22 w Kamjencu. Hosćom poskića wotměnjawy popołdniši program. Zazběh budźe w 
15.00 hodź. z hudźbnym přinoškom Kamjenskeho Katolskeho dźěćaceho domu swjateho 
Bjarnata. W 15.30 hodź. slěduje klankowa hra „Žabjacy kral“, předstajena wot Madame 
Rosa. Po tym informuja w fachowymaj přednoškomaj wopytowarjow: W 16.00 hodź. roz-
łoža temu postajenje pacienta a w 16.30 hodź. priwatne zadołženje. Nadrobne informaci-
je su pod www.caritas-oberlausitz.de podate.

Kulinariski a hudźbny wječor
W klóštrje Marijinej hwězdźe pokročuja po lětnej přestawce z rjadom „Přijomnosć & 
kultura“. Wobstatk zarjadowanjow w kofejowni swjateho Michała je nimo tematiskeho 
přednoška tež k tomu hodźaca so jědź. Tak wěnuja so sobotu, 17. oktobra, w 17.00 hodź. 
dožiwjenjam při płachtakowanju po Atlantiskim oceanje wot Karibiki ke kupowej skupinje 
Acorow. Referent budźe dołholětny apotekar w Pančicach-Kukowje Stefan Finger, kotryž 
chce na wosebite wašnje wo tymle wužadanju rozprawjeć. W srjedźišću dalšeho zarjado-
wanja sobotu, 14. nowembra, toho run ja w 17.00 hodź., stejitej tradicija poslednjeje słužby 
w podkopkach do patoržicy (Mettenschicht) w Rudnych horinach kaž tež bohabojaznosć 
hórnikow. Wo tym budźe Heino Neuber přednošować. Zastupne lisćiki za 30,00 eurow 
dóstanu zajimcy w klóšterskej kofejowni abo móža sej je telefonisce pod čisłom (03 57 96) 
9 94 43 kaž tež online rezerwować. Link je pod www.posol.de podaty. 

Pytaja wosobu za fachowe hladanje
Dom swjateje Ludmile w Chró sćicach poskića dźě łowe měst no fachoweho hladarja 
starych ludźi. Wone hodźi so hnydom wobsadźić. Dźěło płaći hladarnja po tarifowych 
rjadowanjach Carity. Požadanja přijimuje z póštu abo z mejlku na hl-stl@caritas- ddm.de 
Nadrobniše informacije poda nawodnica Mónika Wenclowa, telefonowe čisło
(03 57 96) 94 73 30.

Putniskej jězbje do Medźugorja
Na putniskej jězbje z busom do Medźugorja su wšitcy zajim cy klětu w nalěću kaž tež w 
nazymje přeprošeni. Prěnja bu dźe dwurěčna a wotměje so wot soboty do soboty, 10. do 
17. apryla. Přizjewjenja přijimuje Andrea Brandne rowa hač do wutory, 15. decembra, pak 
telefonisce pod čisłom (01 71) 7 42 33 81 abo z mejlku na medjugorje2025-april@gmx.de
Dalša putniska jězba budźe wot soboty do soboty, 9. do 16. oktobra. Za nju měli so za-
jimcy pola Reginy Kurjatoweje w Šunowje přizjewić, tohorunja pak telefonisce pod čisłom 
(03 57 92) 5 13 77 respektiwnje pod (01 70) 9 09 82 00, abo z mejlku na adresu 
Regina.Kurjat@web.de.


